X'inhu l-ILGA-Europe?

L-ILGA-Europe huwa r-Reġjun Ewropew ta' l-Assoċjazzjoni Internazzjonali għal-Leżbjani u l-Gays (International Lesbian & Gay Association - ILGA). Nissieltu għall-ugwaljanza u għad-drittijiet umani għan-nies leżbjani, gay, bisesswali u transġender (LGBT) fl-Ewropa. Aħna organizzazzjoni mhux governattiva li taħdem bħala pjattaforma rappreżentattiva għall-membri tagħha fil-livell Ewropew. ll-biċċa l-kbira tal-membri tagħna huma organizzazzjonijiet ta' persuni LGBT u għandna 'l fuq minn 200 organizzazzjoni membru minn madwar l-Ewropa.

Il-viżjoni tagħna:

L-ILGA-Europe jaħdem favur dinja fejn id-drittijiet umani ta' kulħadd ikunu rispettati u fejn kulħadd ikun jista' jgħix fl-ugwaljanza u ħieles mid-diskriminazzjoni minħabba l-orjentazzjoni sesswali u l-identità jew l-espressjoni tal-ġeneru.

Il-missjoni tagħna:

- li nkunu leħen fil-livell Ewropew favur id-drittijiet ta' dawk li jħabbtu wiċċhom ma' diskriminazzjoni minħabba l-orjentazzjoni sesswali, l-identità tal-ġeneru, jew l-espressjoni tal-ġeneru tagħhom.

- li nippromwovu d-drittijiet għall-ugwaljanza u għall-ħelsien mid-diskriminazzjoni permezz tal-kuntatti u tal-pressjoni, kif ukoll permezz ta' ħidma attiva favur il-kawża, u billi nedukaw u ngħarrfu lill-istituzzjonijiet, lill-midja u lis-soċjetà ċivili Ewropej

- li nsaħħu l-kapaċità ta' l-organizzazzjonijiet Ewropej favur id-drittijiet tal-bniedem fil-ġlieda kontra d-diskriminazzjoni minħabba l-orjentazzjoni sesswali, l-identità tal-ġeneru u l-espressjoni tal-ġeneru permezz tal-bini u ż-żamma ta' netwerks, tat-tpartit ta' tagħrif u ta' l-attivitajiet ta' taħriġ.

Għaliex l-ILGA-Europe jeżisti u hemm bżonnu:

- għax il-persuni LGBT fl-Ewropa għadhom qed iħabbtu wiċċhom ma' diskriminazzjoni f'bosta oqsma bħax-xogħol, is-servizzi tas-saħħa, l-akkomodazzjoni, il-pensjoni, is-sigurtà soċjali, l-aċċess għall-prodotti u s-servizzi

- għax l-Ewropa għadha 'l bogħod milli tkun kontinent fejn il-persuni LGBT jkunu ħielsa mid-diskriminazzjoni, mill-preġudizzju u mill-vjolenza

- għax id-diskriminazzjoni minħabba l-orjentazzjoni sesswali, l-identità tal-ġeneru u l-espressjoni tal-ġeneru għadha mhix rikonoxxuta u projbita fil-livell Ewropew jew f'bosta pajjiżi Ewropej

- għax il-familji magħmula minn ġenituri ta' l-istess sess u uliedhom għadhom m'humiex rikonoxxuti għal kollox u trattati b'dinjità u b'rispett

- għax xi nies LGBT fl-Ewropa għadhom suġġetti għal dikjarazzjonijiet ta' mibgħeda, umiljazzjoni u saħansitra vjolenza jew qtil.

Sħubija:

Kwalunkwe individwu jew organizzazzjoni li jaqblu ma' l-għanijiet u mal-valuri tagħna jistgħu jingħaqdu ma' l-ILGA-Europe. Il-membri kollha ta' l-ILGA mill-Ewropa awtomatikament isiru membri ta' l-ILGA-Europe.

Tipi ta' sħubija:

- sħubija sħiħa hija miftuħa għal organizzazzjonijiet LGBT li m'għandhomx skop ta' profitt, inklużi gruppi LGBT li jagħmlu parti minn organizzazzjoni li mhix LGBT

- sħubija individwali hija miftuħa għal kwalunkwe persuna

- sħubija assoċjata hija għal kwalunkwe organizzazzjoni jew assoċjazzjoni oħra bħal organizzazzjonijiet LGBT kummerċjali, organizzazzjonijiet governattivi, jew organizzazzjonijiet volontarji mhux LGBT.

Dettalji u formola ta' l-applikazzjoni f':

www.ilga.org/member.asp
Kif tista' tinvolvi ruħek fl-ILGA-Europe u tgħinu?

- sir membru ta' l-ILGA jew ingħaqad mal-grupp nazzjonali/lokali tiegħek li huwa membru ta' l-ILGA

- irċievi l-aħbarijiet u l-iżviluppi kollha rigward il-politika, il-liġijiet u l-pożizzjonijiet li għandhom x'jaqsmu mal-persuni LGBT fl-Ewropa billi tirreġistra biex tirċievi l-Ewro-ittra elettronika li nibagħtu kull xahar u/jew ir-rivista tagħna

- esplora s-sit tagħna fuq l-Internet u għinna nżommuh aġġornat b'tagħrif minn pajjiżek

- ħu sehem fil-konferenza annwali tagħna

- agħmel għotja

- sir Anġlu għal Borża ta' Studju (Scholarship Angel)

- agħmel xogħol volontarju għalina.

L-informazzjoni kollha, inklużi d-dettalji bankarji tagħna, tinsab fis-sit tagħna fuq l-Internet: www.ilga-europe.org 

